[bookmark: _GoBack]არაფორმალურ სერქტორში „თვითდასაქმებულისთვის“კომპენსაციის გაცემასთან დაკავშირებული გასათვალისწინებელი რისკები/გარემოებები (წესის მე-2 მუხლის პირველი პუნქტის „ვ“ ქვეპუნქტი - ნებისმიერი ფიზიკური პირი, რომელიც საქართველოს რეზიდენტი იურიდიული პირისგან წარადგენს იმის დამადასტურებელ დოკუმენტს, რომ 2020 წლის პირველ კვარტალში ეწეოდა ეკონომიკურ საქმიანობას ან/და ჰქონდა შემოსავალი)   მიიღებს 300 ლარს: 


რისკები/გასათვალისწინებელი გარემოებები:

· მოსარგებლედ ცნობა/რეგისტრაცია
· დახმარებას მიიღებს, პირი თუ იგი 2020 წლის 1 იანვრიდან - 21 მარტამდე პერიოდში ეწეოდა ეკონომიკურ საქმიანობას ან/და ჰქონდა შემოსავალი. 

რა არის ეკონომიკური საქმიანობა ან რა ჩაითვლება შემოსავლად, იმისათვის, რომ პირი ცნობილ იქნეს პროგრამის მოსარგებლედ და მიზნობრივად გაიცეს 300 ლარი?. 

განმარტება: საგადასახადო კოდექსის  თანახმად:
1. ეკონომიკურ საქმიანობად ითვლება ნებისმიერი საქმიანობა, რომელიც ხორციელდება მოგების, შემოსავლის ან კომპენსაციის მისაღებად, მიუხედავად ასეთი საქმიანობის შედეგებისა, თუ ამ მუხლით სხვა რამ არ არის გათვალისწინებული.
ეკონომიკურ საქმიანობად ასევე ითვლება, თუ იგი განახორციელა მეწარმე ფიზიკურმა პირმა, „მეწარმეთა შესახებ“ საქართველოს კანონის პირველი მუხლის მე-2 და მე-3 პუნქტებით განსაზღვრული საქმიანობის ფარგლებში (ანუ: ფიზიკური პირების სახელოვნებო, სამეცნიერო, სამედიცინო, არქიტექტურული, საადვოკატო ან სანოტარო, სააუდიტო, საკონსულტაციო (მათ შორის, საგადასახადო კონსულტანტთა), სასოფლო-სამეურნეო ან სატყეო-სამეურნეო საქმიანობა, აგრეთვე ფიზიკური პირის ან იურიდიული პირის ან სხვა ორგანიზაციული წარმონაქმნის მიერ ელექტროენერგიის გამანაწილებელ ქსელთან მიერთებული მიკროსიმძლავრის ელექტროსადგურით სარგებლობა შესაბამისი კანონმდებლობით დადგენილი წესით. სასოფლო-სამეურნეო და სატყეო-სამეურნეო წარმოებები შეიძლება არსებობდეს ამ კანონის მე-2 მუხლით გათვალისწინებული სამართლებრივი ფორმით, თუ მოხდება მათი მეწარმეთა და არასამეწარმეო (არაკომერციული) იურიდიული პირების რეესტრში რეგისტრაცია. რეგისტრაცია სავალდებულოა, თუ წარმოებაში მუდმივად დასაქმებულია მფლობელის ოჯახის არაწევრი ხუთი პირი მაინც.).  

· რა ჩაითვლება „შემოსავლად“? 
მაგ. ჩაითვლება, თუ არა ემიგრაციაში წასული ოჯახის წევრის გადმორიცხვა (დახმარება), ან მუსიკის სწავლებით მიღებული მომსახურების საფასური? 

· ცალკე მსჯელობის საგანია ის გარემოება, რომ ეს შემოსავლის წყარო უნდა იყოს დადასტურებული იურიდიული პირის მიერ გაცემული შემოსავლის წყაროს დამადასტურებელი დოკუმენტით (მათ შორის, საბანკო ამონაწერი, მუნიციპალეტის ან სხვა ადმინისტრაციული ორგანოს მიერ პირზე გაცემული რაიმე საქმიანობის ნებართვა/ლიცენზია და სხვა);

შეკითხვა: ვალიდურად ჩაითვლება თუ არა საბანკო ამონაწერი, სადაც ფიქსირდება შემოსავალი, საზღვარგარეთიდან? ან საბანკო ამონაწერი, სადაც ფიქსირდება თანხის ჩარიცხვა ანგარიშზე?  ეს ფაქტი მიიჩნევა თუ არა საკმარის მტკიცებულებად 300 ლარიანი დახმარების მისაღებად? რა რესურსით უნდა მოახდინოს სააგენტომ მტკიცებულების აღიარება მიზნებთან? ამას ართულებს ის გარემოებაც, რომ ეს ფაქტი დადასტურებულ უნდა იქნეს 21 მარტამდე პერიოდით (ანუ უნდა ასევე გადამოწმდეს ტრანზაქციის დრო). შესაბამისად, სააგენტოს მოუწევს ბენეფიციარად აღიარებისთვის მიღებული დოკუმენტაციის ნახვა, მინიმუმ იმის განსასაზღვრად უნდა მიიჩნიოს, თუ არა ეს შემოსავლად ან ეკონომიკურ საქმიანობად და რამდენად ეს გარემოება უკავშირდება 21 მარტამდე პერიოდს. 


· რისკები: 
· სააგენტოს კვალიფიციური და რაოდენობრივი ადამიანური რესურსის ნაკლებობა;
· ნაკადების მართვის პრობლემა.
· უკმაყოფილების რისკი. 

· გასათვალისწინებელი გარემოება:
„საჯარო სამართლის იურიდიული პირის შესახებ“ კანონის თანახმად,  ხელმძღვანელი პერსონალურად აგებს პასუხს მისი საქმიანობის სწორად წარმართვაზე, ხელმძღვანელს ეკისრება პერსონალური პასუხისმგებლობა საჯარო სამართლის იურიდიული პირის საკუთრებაში არსებულ ქონებაზე და ფულადი სახსრების მიზნობრივად და სწორად ხარჯვაზე. 
